
Parashuramakritam Shri Krishna Stotram

పరశురామకృతం శ్రీకృష్ణస్తోత్రమ్  

పరశురామువాచ ।
నమో నమః కారణవిగ్రహాయ  ప్రపన్నపాలాయ  సురార్త్తిహారిణే ।
బ్రహ్మేశవిష్ణ్విన్ద్రముఖస్తుతాయ    నతోఽస్మి నిత్యం పరమేశ్వరాయ ॥౨, ౩౭.౧౫॥
యం వేదవాదైర్వివిధప్రకారైర్నిర్ణేతుమీశానముఖా     న శక్నుయుః ।
తం త్వామనిర్దేశ్యమజం  పురాణమనన్తమీడే భవ మే దయాపరః ॥౨, ౩౭.౧౬॥
యస్త్వేక ఈశో నిజవాఞ్చ్ఛితప్రదో  ధత్తే తనూర్లోకవిహార  రక్షణే ।
నానా విధా దేవమనుష్యతిర్యగ్యాదః సు భూమేర్భరవారణాయ ॥౨, ౩౭.౧౭॥
తం త్వామహం భక్తజనానురక్తం విరక్తమత్యన్తమపీన్దిరాదిషు   ।
స్వయం సమక్షంవ్యభిచారదుష్టచిత్తాస్వపి  ప్రేమనిబద్ధమానసమ్   ॥౨, ౩౭.౧౮॥
యం వై ప్రసన్నా  అసురాః సురా నరాః సకిన్నరాస్తిర్యగయోనయోఽపి హి ।
గతాః స్వరూపం నిఖలం విహాయ తే దేహస్త్ర్యపత్యార్థమమత్వమీశ్వర   ॥౨, ౩౭.౧౯॥
తం దేవదేవం భజతామభీప్సితప్రదం  నిరీహం గుణవర్జితం  చ ।
అచిన్త్యమవ్యక్తమఘౌఘనాశనం  ప్రాప్తోఽరణం  ప్రేమనిధానమాదరాత్  ॥౨, ౩౭.౨౦॥
తపన్తి తాపైర్వివిధైః   స్వదేహమన్యే తు యజ్ఞైర్వివిధైర్యజన్తి   ।
స్వప్నేఽపి తే రూపమలౌకికంవిభో పశ్యన్తి నైవార్థనిబద్ధవాసనాః    ॥౨, ౩౭.౨౧॥
యే వై త్వదీయం చరణం భవశ్రమాన్నిర్విణ్ణచిత్తా   విధివత్స్మరన్తి ।
నమన్తి భక్త్యాథ సమర్చయన్తి వై పరస్పరం సంసది వర్ణయన్తి  ॥౨, ౩౭.౨౨॥
తేనైకజన్మోద్భవపఙ్కభేదనప్రసక్తచిత్తా    భవతోంఽఘ్రిపద్మే  ।
తరన్తి చాన్యానపి తారయన్తి హి భవౌషధం నామ సుధా తవేశ ॥౨, ౩౭.౨౩॥
అహం ప్రభో  కామనిబద్ధచిత్తో  భవన్తమార్యం వివిధప్రయత్నైః   ।
ఆరాధయం నాథ భవానభిజ్ఞః  కిం తే హ విజ్ఞాప్యమిహాస్తి  లోకే ॥౨, ౩౭.౨౪॥
ఇతి బ్రహ్మాణ్డపురాణే   మధ్యభాగే సప్తత్రింశాధ్యాయాన్తర్గతం 

పరశురామకృతం శ్రీకృష్ణస్తోత్రం    సమాప్తమ్ ।

పరశురామకృతం శ్రీకృష్ణస్తోత్రమ్  

బ్రహ్మాణ్డపురాణ   ।మధ్యభాగ । ఉపోద్ధాత  । అధ్యాయ ౩౭/౧౫-౨౪॥

